
ᒪᒃᑯᓐᓂᕐᓴᐃᑦ ᓱᕈᓰᑦ ᐃᑲᔪᕐᑕᐅᒋᐊᖃᖅᐳᑦ 
ᐱᕈᖅᐸᓪᓕᐊᑎᓪᓗᒋᑦ ᐱᒋᐅᕐᓴᕐᓂᒃᑯᑦ ᐊᒻᒪ 
ᐱᔪᓐᓇᕐᓯᕙᓪᓕᐊᓂᒃᑯᑦ ᐃᑲᔪᕐᓂᖃᕋᔭᕐᒪᑦ 
ᐋᖅᑭᒃᓱᐃᒐᓱᐊᓕᕐᐸᑕ ᐊᑲᐅᖏᓕᐅᕈᑎᒋᔭᒥᓂᒃ, 
ᐱᑦᓯᐊᖃᑦᑕᐅᑎᒌᓐᓂᒃᑯᑦ ᐊᒻᒪ ᓴᐃᒻᒪᕆᐊᕐᓂᕐᒧᑦ 
ᖁᕕᐊᓱᖏᓚᐅᕐᓗᑎᒃ. ᑕᒪᒃᑯᐊ ᐃᓅᓯᕐᒥ 
ᐱᒋᐅᕐᓴᕐᓂᐅᒻᒪᑕ ᓱᕈᓯᐅᑉ ᐃᒻᒥᓂᒃ 
ᐅᐱᒍᓱᑉᐸᓪᓕᐊᒍᑎᒋᔪᓐᓇᕐᑕᖏᑦ, 
ᑲᑦᓱᖓᐃᓕᒍᑎᒋᓗᒋᑦ ᐊᒻᒪ ᐃᑲᔪᕈᓐᓇᐅᑎᖏᓗᒋᑦ 
ᐃᓅᓯᒃᑯᑦ ᐊᒻᒪ ᐃᒃᐱᓐᓂᐊᓂᒃᑯᑦ. 
ᓱᕈᓯᑦ ᑭᐅᔭᐅᑦᓯᐊᐸᑐᐊᕋᒥᒃ ᐃᓐᓇᕐᒧᑦ 
ᑲᒪᒋᔭᐅᑦᓯᐊᑐᐊᕋᒥᒃ ᐅᐃᒪᖏᑦᑐᒃᑯᑦ, 
ᐱᕕᒃᓴᖃᖅᑎᓯᓂᒃᑯᑦ ᐊᕐᓱᕈᕐᓇᕐᑐᖃᖅᑎᓪᓗᒍ 
ᐃᓅᓯᕐᒥᒃ, ᐊᒻᒪ ᐃᓕᓴᕐᐸᑦᑐᑦ ᑕᐅᑐᑦᓱᑎᒃ 
ᐋᖅᑭᒃᓯᐊᕋᓱᐊᕆᐊᖅ ᐊᑲᐅᖏᓕᐅᕈᑎᒋᔭᒥᓂᒃ 
ᐅᕝᕙᓘᓐᓃᑦ ᓄᖅᑲᖓᐅᑎᒋᔭᖏᓐᓂᑦ. 

ᐱᔪᓐᓇᕐᓂᖏᑦ ᐊᒻᒪ 
ᒪᑭᒋᐊᕈᓐᓇᕐᓂᖏᑦ 
ᖃᐅᔨᓴᕐᓂᑎᒍᑦ ᖃᐅᔨᓯᒪᕗᑦ ᐊᒥᓱᓂᒃ 
ᐃᑲᔪᕈᑕᐅᔪᓐᓇᕐᑐᓂᒃ ᐋᖅᑭᒃᓱᐃᑎᓪᓗᑕ 
ᒪᑭᑕᒍᑕᐅᒋᐊᓕᓐᓂᒃ: 
• ᐊᐅᓚᑦᓯᒍᓐᓇᑦᓯᐊᕐᓂᖅ ᐃᒃᐱᓐᓂᐊᓂᑦᑎᓐᓂᒃ  –
 ᐅᐃᒪᖏᓪᓗᑎᑦ ᓱᔪᖃᖅᑎᓪᓗᒍ 
 ᐅᖃᓕᒪᑦᓯᐊᕈᓐᓇᖁᓪᓗᒋᑦ ᐃᒃᐱᒋᔭᖏᓐᓂᒃ 
 ᐃᑲᔪᕐᓂᖃᔭᑐᖅ ᐋᓐᓂᕐᓯᕆᖏᖔᕐᓗᓂ; 
• ᐃᒃᐱᒋᔭᑦᑎᓐᓂᖅ ᐅᐃᒪᒍᑎᖃᖏᓐᓂᖅ – 
 ᐃᓱᒪᒃᓴᕐᓯᐅᕆᐊᑲᐃᓐᓇᕐᓗᑎᑦ ᓱᒋᐊᓚᐅᖏᓐᓂᕐᓂ, 
 ᓱᒋᐊᑦᓴᐅᑎᒋᔪᒪᒐᓗᐊᕈᕕᐅᒃ; 
• ᕿᒥᕐᕈᓂᖅ ᐊᑲᐅᖏᓕᐅᑕᐅᔪᓂᒃ – 
 ᖃᐅᔨᒐᓱᐊᕐᓗᒋᑦ “ᐱᔾᔪᑕᐅᔪᖅ” ᐊᑲᐅᖏᑦᑐᒧᑦ; 
• ᐊᓯᓐᓂᒃ ᐅᖃᖃᑎᒋᒍᑎᒋᓗᒍ  – 
 ᑐᑭᓯᐊᒋᐊᕐᓗᑎᑦ “ᖃᓄᐃᒃᑲᔭᕐᒫᕐᓕ ᐊᑐᕈᕕᐊᒃ 
 ᐊᑐᕐᑕᖓ;” 
• “ᓱᓕᒋᐊᕐᓗᑎᑦ” ᑐᕌᕋᓱᐊᕐᑕᓐᓄᑦ ᓱᓕᔪᒧᑦ –
 ᑕᑯᓐᓇᕐᓂᖅ ᐊᑐᕐᑕᐅᔪᒥᒃ “ᓱᓕᑎᓪᓗᒍ”, ᐊᒻᒪ 
 ᓂᕆᐅᒍᑎᒋᒍᕕᐅᒃ ᐊᑲᐅᓂᕐᓴᓂᒃ ᐱᐅᓂᕐᐸᐅᕗᖅ; 
• ᐅᒃᐱᕈᓱᓐᓂᖅ ᐱᔪᓐᓇᕐᓂᕐᒥᒃ– ᐅᒃᐱᕈᓱᓪᓗᑎᑦ 
 ᐱᔪᓐᓇᕐᓂᕐᓂᒃ ᐃᓅᓯᕐᒥ ᐊᑲᐅᖏᓕᐅᑕᐅᔪᓂᒃ 
 ᐊᒻᒪ ᒪᑭᒋᐊᕈᓐᓇᕐᓗᓂ; 
• ᐃᑲᔪᕐᑕᐅᔪᒪᒍᓐᓇᕐᓂᖅ – ᐊᐱᕐᓱᕐᐸᓪᓗᑎᑦ 
 ᐃᑲᔪᕐᑎᒃᓴᒥᒃ ᐃᑲᔪᕐᑕᐅᒋᐊᖃᓕᕈᕕᑦ, 
 ᐃᑲᔪᕋᓱᐊᕐᐸᓪᓗᑎᑦ ᐊᓯᓐᓂᒃ 
 ᐃᑲᔪᕐᑕᐅᒋᐊᖃᖅᑑᔮᖅᑐᓂᒃ.  

ᐃᑲᔪᒃᑲᓐᓂᕈᑎᒃᓴᐃᑦ ᓱᕈᓯᒃᓂᒃ 
ᒪᑭᒋᐊᕈᓐᓇᕐᓯᓂᕐᒧᑦ 

• ᐅᖃᓕᒪᕕᒋᕙᓪᓗᒋᑦ “ᓂᐱᖅᑯᕐᑐᓗᑎᑦ” 
 ᐅᓪᓗᑕᒫᕐᓯᐅᑎᓂᒃ ᑎᓕᓯᑐᐊᕈᕕᒋᑦ. 
 “ᒪᑐᐃᕈᓐᓇᐃᓪᓕᒐᒃᑯ ᒪᑐᓕᒃ. 
 ᓂᓐᖓᓐᓇᕐᑐᖅ! ᐊᓂᕐᓂᒥᒃ ᓂᐅᓚᐅᕐᓗᖓ 
 ᐆᒃᑐᕆᐊᒃᑲᓐᓂᕐᓂᐊᕐᐸᕋ. ᐊᓱᐃᓪᓛᒃ ᑕᕝᕙ! 
 ᒪᑐᐃᕐᑕᕋ. ᐃᓛᓐᓂᒃᑯᑦ ᓱᒃᑲᐃᓪᓕᒋᐊᕆᐊᖃᓲᒍᕗᒍᑦ 
 ᐊᕐᓱᕈᓇᖅᑐᒃᑰᓕᑐᐊᕋᑦᑕ, 
 ᐃᓱᐃᓪᓕᖓᔪᒃᑰᓕᑐᐊᕋᑦᑕ.”

• ᐊᔾᔨᒌᖏᑦᑐᓂᒃ ᐃᓱᒪᒋᔭᓐᓂᒃ ᑐᓂᓯᕙᓪᓗᑎᑦ 
 ᐃᑲᔪᕈᑎᒃᓴᓂᒃ. ᓴᐃᒪᓐ ᖁᓅᒥᔪᖅ ᐊᓂᕐᓴᐅᒥᕗᖅ 
 ᓴᓂᕐᕙᑐᐃᓐᓇᕐᓱᒋᑦ ᐊᓪᓕᕉᔮᒃ. “ᑐᑭᖃᖏᓐᓇᒪ. 
 ᐊᓪᓛᑦ ᑭᔾᔭᕈᓐᓇᖏᑦᑐᖓ, ᐊᓪᓕᕉᔭᕈᓐᓇᖏᑦᑐᖓ.” 
 ᐊᓈᓇᖓᓄᑦ ᐱᑦᓯᐊᕐᓱᒍ ᑭᐅᔭᐅᔪᖅ ᐃᒫᒃ. 
 “ᑐᑭᖃᖏᑦᑑᖏᑦᑐᑎᑦ. ᐃᓚᖏᑦ ᓱᕈᓰᑦ ᓯᕗᓪᓕᕐᐹᒥ 
 ᑭᔾᔭᕈᓐᓇᓲᒍᖏᒻᒪᑕ (ᐊᓪᓕᕉᔭᕈᓐᓇᖏᒻᒪᑕ). 
 ᐱᒋᐅᕐᓴᑐᐃᓐᓇᕆᐊᖃᖅᑐᑦ ᕿᓚᒥᐊᐱᒃ. 
 ᐃᖅᑲᐅᒪᓗᒍ ᐊᒃᓱᐊᓗᒃ ᐅᐱᒍᓱᓚᐅᕐᓯᒪᓃᑦ 
 ᐱᒋᐅᕐᓴᕋᕕᑦ ᐊᒻᒪ ᐃᓕᒃᑲᕕᑦ ᐊᕐᓴᕐᒥᒃ 
 ᐊᕿᒋᐅᕆᐊᖅ.” 

• ᑐᑭᓯᑎᒋᐊᕐᐸᓪᓗᒋᑦ ᓱᕈᓰᑦ ᑕᒪᒃᑯᐊ ᐊᒥᓱᑦ 
 ᖁᕕᐊᓇᕈᓐᓇᐃᕐᐸᑦᑐᑦ ᐊᒻᒪ ᓄᖅᑲᖓᐅᑕᐅᕙᑦᑐᑦ 
 ᐊᓂᒍᕐᐸᒻᒪᑕ ᐊᒻᒪ ᐅᓪᓗᓕᒫᕌᓗᒃ 
 ᖁᕕᐊᓱᖏᒍᑕᐅᔪᒃᓴᐅᖏᑦᑐᑦ. ᓲᕐᓗ ᐃᒫᒃ, ᓱᕈᓯᖅ 
 ᐅᖃᓂᕐᐸᑦ ᐃᒫᒃ, “ᐱᓐᖑᐊᖃᑎᖃᓚᐅᖏᓐᓇᒪ 
 ᑲᓕᒻᒥᒃ. ᐅᓪᓗᕋ ᓱᒃᑯᑕᖓ,” 
 ᐃᒃᐱᒋᓗᒋᑦ ᐅᖃᐅᓯᖏᑦ, ᐊᒻᒪ 
 ᐃᑲᔪᕆᐊᕐᓗᒍ ᓴᐃᒻᒪᕐᑎᒐᓱᐊᕆᐊᖅ. 
 “ᐱᓐᖑᐊᖃᑎᖃᕈᒪᒻᒪᕆᖅᑲᐅᔪᑎᑦ ᑲᓕᒻᒥᒃ. 
 ᒪᒥᐊᓇᐅᒐᓗᐊᖅ ᐅᓪᓛᖅ ᐱᓐᖑᐊᖃᑎᒌᑦᓱᓯᒃ 
 ᖁᕕᐊᓱᒻᒪᕆᖅᑲᐅᒐᑦᓯᒃ. ᐊᓯᐊᓂᓪᓕ 
 ᖁᕕᐊᓇᕐᒥᔪᒥᒃ ᐱᓐᖑᐊᓚᐅᕐᑕ.”

• ᓱᕈᓰᑦ ᑲᔪᖏᖅᓱᖏᓐᓇᕆᐊᕐᐸᓪᓗᒋᑦ ᐅᓂᒃᑳᕆᐊᖅ 
 ᖃᓄᐃᓘᕐᓂᕕᓂᖏᓐᓂᒃ ᐅᓪᓗᒥ. ᓱᕈᓰᑦ ᐃᓚᖏᑦ 
 ᖁᕕᐊᓇᖏᑦᑐᕕᓂᑐᐃᓐᓇᕐᓂᒃ 
 ᐃᖅᑲᐅᒪᒍᒪᓲᒍᒻᒪᑕ, ᖃᓄᐃᓕᓂᕕᓂᕐᒥᓂᒃ. 
 ᐃᒃᐱᒋᑦᓯᐊᕐᓗᒋᑦ ᓱᕈᓰᑦ ᐃᒃᐱᒍᓱᓐᓂᖏᑦ 
 ᐅᓪᓗᑕᒫᑦ ᐊᒻᒪ ᑲᔪᖏᖅᓱᕐᐸᓪᓗᒋᑦ ᖁᕕᐊᓇᕐᑐᓂᒃ, 
 ᐊᑲᐅᔪᓂᒃ ᐃᖅᑲᐃᑎᒋᐊᕆᐊᖅ. ᕿᓂᕐᓂᖅ 

 ᑕᒪᒃᑯᓂᖓ “ᑲᔪᓯᑦᓯᐊᕐᑐᕕᓂᕐᓂᒃ” 
 ᐊᑐᕐᑕᐅᔪᓐᓇᕆᕗᖅ ᓱᕈᓯᕐᓄᑦ 
 ᐃᒃᐱᒍᓱᓐᓂᕐᓴᐅᓕᕈᓐᓇᕆᐊᖅ ᐱᐅᓂᕐᓴᓂᒃ, 
 ᐊᑲᐅᓂᕐᓴᓂᒃ ᐃᒃᐱᒋᔭᖃᓂᕐᒧᑦ.

• ᓱᕈᓰᑦ ᐱᕕᒃᓴᖃᖅᑎᑦᓯᐊᕐᐸᓪᓗᒋᑦ ᕿᒥᕐᕈᒋᐊᖅ 
 ᓱᓇᐃᑦ ᐊᑲᐅᖏᓕᐅᕈᑕᐅᒻᒪᖔᑕ, ᐊᒻᒪ ᖃᓄᖅ 
 ᐃᒃᐱᒍᓱᒍᑎᒋᒻᒪᖔᒍ ᐊᑲᐅᖏᓕᐅᑕᐅᔪᖅ 
 ᐊᒻᒪ ᖃᓄᐃᓘᕈᑎᒋᔭᒃᓴᕆᒻᒪᖔᒍ. 
 ᓯᕗᓪᓕᕐᐹᒥ, ᐃᑲᔪᕐᓗᒋᑦ ᓱᖅᑯᐃᕐᓯᒐᓱᒋᐊᖅ 
 ᓱᓇᐅᒻᒪᖔᑦ ᐊᑲᐅᖏᓕᐅᑎᒋᔭᖓ 
 ᐊᒻᒪ ᕿᓂᕐᓗᓯ ᐋᖅᑭᒋᐊᕈᑎᒃᓴᖏᓐᓂᒃ. 
 “ᐊᑲᐅᖏᓕᐅᑎᖃᖅᐳᒍᑦ ᑕᒪᑦᓯᒃ 
 ᐱᓐᖑᐊᖃᕈᒪᒐᑦᓯᒃ ᑖᑦᓱᒥᖓᑦᓴᐃᓐᓇᖅ 
 ᐱᓐᖑᐊᒥᒃ. ᓂᓐᖓᒍᑎᒋᔭᐃᑦ. ᐊᑏᑦ ᐊᓯᐊᓂᒃ 
 ᐃᓱᒪᒃᓴᕐᓯᐅᓚᐅᓚᐅᕐᑕ ᓴᐃᒻᒪᕈᑎᒃᓴᒥᒃ.”

• ᑲᒪᖏᑲᐃᓐᓇᕐᓗᑎᑦ, ᓴᓂᕌᓃᑲᐃᓐᓇᕆᑦ. ᓱᕈᓰᑦ 
 ᐃᓂᓪᓚᑎᑦᓯᐊᓚᐅᕐᓗᒋᑦ ᐊᒻᒪ ᐃᑲᔪᓚᐅᕐᓗᒋᑦ 
 ᐊᑲᐅᖏᓕᐅᑕᐅᔪᒥᒃ ᐋᖅᑭᒃᓯᒐᓱᐊᕐᑎᓪᓗᒋᑦ, 
 ᐱᒻᒪᕆᐅᕗᖅ ᐱᒋᐅᕐᓴᕐᑎᒋᐊᖏᑦ 
 ᐋᖅᑭᒃᓱᐃᒐᓱᐊᕆᐊᖅ ᐊᑲᐅᖏᓕᐅᕈᑕᐅᔪᓂᒃ 
 ᐃᒻᒥᓂᒃ ᐊᒻᒪ ᑕᑯᑎᒋᐊᕐᓗᒋᑦ ᐋᖅᑭᒃᑕᖏᓐᓂᒃ.

• ᖃᐅᔨᒪᑎᓪᓗᒋᑦ ᑕᒻᒪᑲᑕᓐᓂᖅ 
 ᐃᓕᓐᓂᐊᕐᓂᑐᐃᓐᓇᐅᒻᒪᑦ. ᐃᑲᔪᕐᐸᓪᓗᒋᑦ 
 ᐋᖅᑭᒃᓯᒐᓱᐊᕐᑎᓪᓗᒋᑦ ᐊᕐᓱᕈᕐᓇᕐᑐᓂᒃ 
 ᐆᒃᑐᕋᕐᕕᒋᓗᒋᑦ, ᐊᑯᓃᕐᓇᓲᒍᒐᓗᐊᕐᑎᓗᒍ 
 ᐊᒻᒪ ᐱᑐᐃᓐᓇᐅᓇᓂ ᕿᓂᕆᐊᖅ 
 ᐋᖅᑭᒋᐊᕈᑎᑦᓯᐊᕙᓂᒃ.  

• ᐊᑐᐃᓐᓇᕆᐊᕐᐸᓪᓗᑎᑦ “ᐊᔪᖏᑕᒃᑲ” 
 ᐅᖃᐅᓯᕐᒥᒃ, ᓱᕈᓰᑦ ᑲᔪᖏᕐᓱᕐᓗᒋᑦ 
 ᐊᒻᒪ ᖃᐅᔨᑎᑕᐅᒍᑎᒋᖃᑦᑕᕋᕕᐅᒃ ᖃᓄᖅ 
 ᐱᓇᓱᐊᒻᒪᕆᓐᓂᖏᓐᓂᒃ ᐊᒻᒪ 
 ᑲᔪᓯᑦᓯᐊᕐᓂᖏᓐᓂᒃ, ᓲᕐᓗ ᐃᒫᒃ, 
 “ᓇᓪᓕᑭᑕᕐᓂᐊᓕᕋᑦᓯ ᓄᓇᒃᑰᕈᑎᓐᖑᐊᒥᒃ 
 ᐱᓐᖑᐊᖃᓗᓯ. ᑕᕝᕙ ᐋᖅᑭᒍᑎᑦᓯᐊᕙᒃ. ᑕᐃᒪ 
 ᑕᒪᑦᓯᒃ ᖁᕕᐊᓱᓕᕐᐅᓯᒃ.”  

ᖃᐅᔨᒋᐊᒃᑲᓐᓂᕈᒪᒍᕕᑦ ᓱᕈᓯᕐᓂᒃ 
ᒪᑭᒋᐊᕐᑎᑦᓯᓂᕐᒧᑦ, ᐃᓂᕐᑎᕆᓂᕐᒧᑦ, ᑕᑯᒋᐊᕐᓗᒍ 
ᐅᓇ www.reachinginreachingout.com.

